
BELT GDIDA GHALL-BNIEDEM TAL-LUM

Dalghodu sebah jum gdid u sabih, imdawwal mhux biss mix-xemx naturali, imma wkoll
minn dawn iz-zewg Appostli kbar, Pietru u Pawlu: luminarji li d-dawl taghhom m’ghandux
ghabex. Jghaddi z-Zmien, u dawn iz-zewg Appostli jibgghu jkeccu d-dlam.

Din hija festa kbira u antikissma fil-Knisja. Diga fis-seklu tlieta I-Insara f’Ruma kienu
jiccelebraw din is-solennita f’gieh dawn iz-zewg Appostli kolonni tal-Knisja. Hemm raguni
ghaliex 1-Insara ghazlu li jaghmlu din il-festa fid-29 ta’ Gunju: ghaliex Ruma pagana kienet
ticcelebra t-twaqqif taghha bhala belt minn Romolo u Remo propju fid-29 ta’ Gunju. Bhalma
ahna niccelebraw it-twaqgqif ta’ din il-parrocca fit-28 ta’ April, hekk Ruma pagana fid-29 ta’
Gunju kienet tingabar fis-santwarju ta’ Romolo Quirino, li kien hemm fuq I-gholja tal-
Quirinale, u hemm kienet taghmel il-festa tat-twaqgqif taghha.

Imma fit-tielet seklu, l-Insara fehmu l-bzonn li jkun hemm twaqqif mill-gdid tal-belt ta’
Ruma. Ghalhekk, billi xi ghorrief, fosthom San Irinew, Isqof ta’ Lyon, diga fis-seklu tnejn
kienu sejhu lil Pietru u lil Pawlu I-fundaturi tal-belt ta’ Ruma, meta gew biex iwaqqfu mill-
gdid dik il-belt 1i kienet gieghda tinhatt u ssir rovina, 1-Insara ghazlu li jiddedikaw l-istess
gurnata lil dawn iz-zewg fundaturi ta’ dik il-belt, li maz-zmien saret centru ta’ kultura, tax-
xjenza guridika u tal-fidi Nisranija, mhux biss ghall-Punent imma ghad-dinja kollha.

Bir-ragun, ghalhekk, il-Papa Ljun il-Kbir, meta jitkellem dwar 1-Appostli Pietru u Pawlu, fost
affarijiet ohra jghidilhom: “Intom bnejtu mill-gdid il-belt ta’ Ruma bix-xandir tal-Vangelu;
bil-messagg Kristjan poggejtu pedament aktar sod minn dak li poggew il-pagani li bnew il-
belt ghal Romolo u Remo”. Ljun il-Kbir ikompli jghid li “kif il-hitan tal-belt ta’ Ruma
pagana ¢cappsu bid-demm vjolenti ta’ Remo, li sab ruhu maqtul minn huh Romolo, issa 1-
hitan ta’ din il-belt antika mwaqqfa mill-gdid huma mahsula bid-demm ta’ dawn il-martri
kbar, Pietru u Pawlu”.

Imma jekk jien qed naghti harsa lejn 1-imghoddi, inkun qed nonqos jekk ma napplikax dan
kollu ghall-prezent u ghall-gejjieni — mhux ghall-belt ta’ Ruma, imma ghal beltna, jigifieri
ghal pajjizna. Ghaliex inhoss — u dan nghidu bl-akbar responsabbilta quddiem Alla u
quddiemkom — illi din il-belt taghna gieghda tiggarraf. Din il-belt Kristjana taghna, li ghal
sekli ilha tiftahar bl-Appostlu Pawlu bhala 1-Appostlu Missierha u ghandha rabtiet gawwijin
ma’ Pietru, gieghda tinhatt. Huwa fatt li r-religjon f’pajjizna mhix sejra ’1 quddiem. Fostna
1-fidi gieghda tonqos u hemm diversi fatturi li jistghu jtellfuha. Hemm dawk li gejjin minn
barra, bhalma huwa s-sekularizmu illi bil-mod il-mod qed jifgalna I-fidi Kristjana taghna;
imma hemm ukoll hwejjeg minn gewwa I-Knisja li jistghu jkunu wkoll ta’ tfixkil ghall-
bniedem tal-fidi! In-nuqqas ta’ koerenza fil-hajja taghna, ghax nghidu mod u naghmlu iehor;
l-izbalji tal-Insara; 1-abbuzi f’kull sens tal-kelma li jsiru fil-Knisja u minn nies tal-Knisja,
liema abbuzi nikkundanna b’mod kategoriku... dawn kollha huma daqgiet bil-bugqun illi
geghdin igarrfu 1-belt Kristjana taghna.

Ghalhekk, fil-kuntest tal-festa ta’ Pietru u Pawlu, dan hu l-appell li naghmel lilkom u lill-
Khnisja taghna f’Ghawdex: ghandna bzonn naghmlu t-twaqqif mill-gdid ta’ beltna, imnebbhin



minn dak li kien isuq lil Pietru u lil Pawlu u lill-ewlenin Insara ta’ Ruma. Ghaliex jekk niehu
f’idejja 1-Ittra 1i I-Appostlu Pawlu jikteb lin-nies ta’ Ruma, fl-ewwel ftit kapitli nara analizi
mhux biss tal-belt pagana li kienet gieghda ssir rovina, imma wkoll tal-belt taghna.

Ghax fis-socjeta taghna l-ewwel kien hawn il-funeral tar-raguni! Illum il-bniedem m’ghadux
jirraguna: ir-raguni naqgset minn kull sfera tal-hajja. Xi darba aktar jirraguna min ghandu ftit
skola, milli min mar l-universita! Kif osserva hassieb ewlieni taghna, il-Professur Oliver
Friggieri, il-bniedem Malti u Ghawdxi jahseb li jahseb, imma mhux jahseb — jigrilu bhal meta
jkun fuq l-ajruplan u jahseb li gieghed itir, imma fil-fatt ikun gieghed bilgieghda. Qeghdin
nghixu f’illuzjoni. Frott tal-kultura tal-imdawlin li ghamlet mir-raguni wahda mid-
divinitajiet, illum ghandna villipendju tal-intelligenza!

Fl-Ittra tieghu lir-Rumani, dwar in-nies ta’ Ruma, jigifieri dawk li kellhom bzonn it-twaqqif
mill-gdid ta’ belthom, Pawlu jghid ¢ar u tond: “Il-bnedmin iZzommu l-verita mjassra ghall-
ingustizzji” (1:18). Illum x’sar minnha l-verita? Hemm min jitkellem dwar I-eklissi tal-
verita. Nistghu naslu f’qaghda mwieghra aktar minn din meta ma fadlilniex dawk il-punti
fermi li nistghu nserrhu fughom? Minflok il-verita oggettiva, hafna saru huma l-ghejjun tal-
verita, u ghalhekk qed nghixu taht id-dittatura tar-relattivizmu li jnissel incertezza u
konfuzjoni. Qed nghixu f’epoka kkaratterizzata minn dik li tissejjah “anarkija filosofika”.
F’dan il-kuntest il-bnedmin bidlu I-verita ta’ Alla, jigifieri l-verita oggettiva, mal-gidba!
Huwa fatt maghruf li ghal xi whud li huma konvinti 1i 1-ghan jiggustifika 1-mezzi, il-gidba
saret ghodda facli biex jilhqu dak li jridu. Din il-manipulazzjoni tal-bniedem tista’ tintuza
fuq livell kollettiv. Gwaj ghal min jazzarda jitkellem pubblikament dwar x’inhi 1-verita,
ghaliex mhux biss igiddbuh, imma jaghmlu minn kollox biex il-gidba jaghtuha l-istess valur
tal-verita. Dan nghidu b’esperjenza propja.

Dejjem skond San Pawl, meta r-Rumani nehhew il-verita u lil Alla, huma mtlew bil-bluha:
“Mohhhom intilef fil-bluha u qgalbhom bla dehen iddallmet; waqt 1i riedu jaghmluha ta’
ghorrief, bliehu u bidlu 1-glorja ta’ dak Alla li ma jintemmx ma’ sura u xbieha tal-bniedem li
jintemm” (1:21-23). Mhux ir-Rumani biss kellhom minn din il-bluha, imma anki ahna
ghandna!

Wara li ghamilna 1-funeral tar-raguni, issa gqeghdin naghmlu I-funeral ta’ Alla. Ma rridux
nisimghu b’Alla! Ghal xi whud Alla miet! Hawn xi whud li jixtiequ jhassru I-memorja ta’
Alla mill-identita taghna bhala nazzjon. Imma noqoghdu attenti, ghaliex wara li ghamilna I-
funeral tar-raguni u I-funeral ta’ Alla, ikun imiss il-funeral tal-bniedem. Ghaliex x’jibgaghlu
lI-bniedem minghajr raguni u minghajr Alla? Dawk li f’isem il-progress ged jghidu hwejjeg
bla sens u jgibu ruhhom bhallikieku Alla kien assenti, ma jafux li geghdin bil-habel f’idejhom
idogqu t-trapassar taghhom infushom u ta’ beltna.

L-eklissi tal-verita u ta’ Alla wasslu ghal eklissi tal-valuri morali. Billi 1-“jien” sar valur
assolut, it-tajjeb u l-hazin jiddependu mill-aptit jew il-htiega tal-mument. Hasra li f’din 1-
atmosfera l-bnedmin bidlu “l-uzu naturali fl-uzu kontra n-natura” (1:26). Ezempji ta’ dan ma
jongsux. Bl-introduzzjoni tad-divorzju, il-bniedem harbat in-natura taz-zwieg, ghax I-
indissolubbilta hija valur taz-zZwieg naturali. L-istess domanda biex relazzjoni bejn zewg
persuni tal-istess sess tigi ekwiparata maz-zwieg tmur kontra n-natura! Anki t-tnissil tal-hajja
ghandu jirrispetta I-process tan-natura, ghax jekk in-natura ma tkunx rispettata, imbaghad il-
bniedem ikollu dilemmi eti¢i ohra x’jikkonfronta! Ghadhom sal-lum jikkritikawni ghax
bhala Isqof taghkom nhar id-Duluri kellimtkom dwar dan il-fatt. Dak li ghidt dakinhar,



intennih illum, anki jekk gejt akkuzat li ma kellix gharfien bizzejjed! Dan nghidu mhux
b’suppervja, imma b’sens ta’ lealta lejn is-sewwa u lejkom!

Sinjal iehor li jikkonferma d-dekadenza morali ta’ Ruma kien il-persekuzzjoni lill-Insara —
dik il-persekuzzjoni li wasslet biex San Pietru u San Pawl hadu l-martirju! Ir-Rumani la
hamlu l-vuci tal-verita u lanqas li l-isem ta’ Kristu jithabbar f’dik il-belt pagana. Hasbu li
sejrin isikktu s-sewwa, imma gharrielhom. Ghaddew tant sekli u ghadna ni¢¢elebraw il-festa
tal-Appostli Pietru u Pawlu. Anki llum tezisti persekuzzjoni lill-Insara; illum ukoll hemm
persekuzzjoni kontra min jipprova jghid is-sewwa. Tant hu hekk li hemm min jibza’ jafferma
ruhu ghax jibza’ li jekk jghid u jaghmel is-sewwa, ikun ged jaghmel suwicidju so¢jali. Kieku
mhemmx dan il-periklu, kien ikollna wi¢¢ sfiq bizzejjed biex nghidu s-sewwa quddiem
kulhadd.

Din kienet Ruma li kellha bzonn tinbena mill-gdid u din hi beltna i jien nixtieq li nwaqqfu
mill-gdid! F’dan il-kuntest, kif nistghu nibnu din il-belt il-gdida li twagqfet minn Pietru u
Pawlu? Is-soluzzjoni hija wahda: billi nghinu l-bniedem jiskopri 1-fidi tieghu f’Alla, billi
jirnexxielna ngajmu s-sens ta’ Alla fil-bniedem, billi ngajmu ’1 Kristu fil-kuxjenza tal-
bniedem tal-lum! Hawnhekk idawluna San Pietru u San Pawl.

Meta kien quddiem is-Sanhedrin u hajtu kienet mhedda, San Pietru ma bezax jghidilhom li
Kristu biss huwa 1-Feddej: “F’hadd hliefu ma hemm salvazzjoni, ghax imkien taht is-sema
ma hemm isem iehor moghti lill-bnedmin li bih ahna ghandna nkunu salvi” (Atti 4:12). Ahna
m’ghandniex din il-fidi, tant 1li s-salvazzjoni nippruvaw infittxuha f’elementi ohrajn u
naghmlu alleanzi ohra biex minghalina jkollna certi garanziji! Fl-Ewwel Ittra tieghu, Pietru
jikteb lill-Insara li kienu fid-Djaspora u jheggighom: “Ftakru li intom gens mahtur,
sacerdozju rjali, nazzjon gaddis, poplu li Alla kiseb ghalih biex ixxandru l-glorja ta’ dak li
sejhilkom mid-dlam ghad-dawl tieghu tal-ghageb” (2:9). Hemm bzonn li f’'waqtu u barra
minn waqtu, infakkru lis-socjeta taghna li ahna gens maghzul minn Alla. Pietru jkompli
jghidilhom lill-Insara tad-Djaspora: “Kunu dejjem lesti biex taghtu twegiba lil kull min
jitlobkom 1-ghala tat-tama li ghandkom” (3:16). Ghalhekk il-fidi taghna trid tkun fidi
mahsuba, fidi akkumpanjata mir-riflessjoni, mhux fidejizmu. Nibza’ li wahda mir-ragunijiet
ghaliex il-fidi taghna sejra lura hija propju ghax mhix fidi mahsuba kif jitlob Pietru — mhix
fidi li ghandha I-gheruq fl-gharfien tal-misteru ta’ Kristu.

Ghal hafna 1-fidi hi biss accettazzjoni ta’ veritajiet ta’ domma, forsi wkoll taghlim bl-amment
tal-katekizmu. Dik mhix fidi awtentika. Il-fidi hija l-accettazzjoni ta’ Gesu Kristu f’hajjitna
wara li nkunu ssahharna ghal warajh! Din il-laqgha taghna ma’ Kristu trid tapprofondixxi
ruhha, u rridu nkunu kapaci naghtu raguni ghaliex ghandna din il-pozizzjoni u mhux ohra.
Lill-Insara Pietru jghidilhom: “Fittxu li taghmlu t-tajjeb”. Il-fidi ghandha r-rifless fil-hajja
pubblika taghna, u ma ghandux ikun hemm gasma bejn it-twemmin u l-hajja socjali taghna.
Anzi, Pietru jkompli jghid: “Ahjar tbatu ghat-tajjeb illi taghmlu milli ghall-hazin illi
taghmlu”. Kien dan li mbotta ’1 quddiem lill-Insara ta’ Ruma biex jaghmlu twaqgqif gdid ta’
belthom!

Jekk nagbdu f’idejna l-epistolarju tal-Appostlu Missierna, insibu li fil-kitba tieghu hemm vina
wahda: il-passjoni ghal Kristu. Pawlu jistqarr: “Ghalija li nghix huwa Kristu” u “ingis kollox
bhala knis hdejn li naghraf lil Gesti Kristu. Jiena nross ’il quddiem biex nahtaf lil Kristu
bhalma Kristu hataf lili”. Kienu din il-fidi ta’ Pawlu u dan l-entuzjazmu tieghu ghal Kristu li
mlew bil-kuragg lill-Insara halli b’wi¢cchom minn quddiem ixandru 1-Vangelu u hekk



igieghdu mill-gdid il-pedament tal-belt il-gdida! Ghax bhalma jghid Pawlu, “ghal dawk li
jemmnu, il-Vangelu huwa I-qawwa ta’ Alla”!

Nitlob lil Alla, bl-intercessjoni tal-Appostli Pietru u Pawlu, dawk li waqqfu l-belt gdida ta’
Ruma, jieqgaf maghna fl-impenn mhux hafif li ghandna halli nwaqqfu belt gdida li tixraq
tassew lill-bniedem tal-lum! Meta qal lil Pietru: “Fuq din il-blata jiena nibni 1-knisja tieghi”,
Kristu talab minnu 1-fidi! L-istess jista’ jinghad ghalina: li Alla qed isejhilna biex “nibnu” il-
belt tieghu fostna 1-bnedmin; li jitlob minna huwa l-presuppost tal-fidi! Kif “ahna li gharafna
lil Kristu sirna holgien gdid” (2 Kor), hekk, jekk nikbru fil-fidi fi Kristu, nistghu nibnu beltna
mill-gdid. Nistenna b’hegga Ottubru li gej, meta 1-Knisja tinawgura s-Sena tal-Fidi, biex
hekk jinfetah berah ghalina 1-bieb tal-fidi, biex mhux biss ahna nistaghnew fil-fidi taghna,
imma nkunu wkoll dawk li bl-ghajnuna ta’ Pietru u Pawlu jwaqgfu mill-gdid so¢jeta li tkun
tassew ta’ gid ghall-bniedem ta’ kull Zmien.



